
Ughjettu : Da fa campa i nosci sfrutteri di pettu a a sicchina

Sqio Presidente di ’ODARC

A pluviometria di 'inguernu he stata piu bona ch’é I'anni passati. Tuttavia,
in u cuntestu di u scaldamentu climaticu, e sicchita si facenu di piu in piu
frequente e impurtante, mettendu in periculu e filiere agropasturale, in
particulare i settori ovinu-caprinu e arboriculu. S’ i dispositivi
eccezziunali, cume u «Pianu Sicchita 2024», anu permessu di sustene
puntualmente l'agricultori, pare indispensevule di riflette a suluzione
durevule per risponde a ste difficulta crescente.

Nu u Pianu Strategicu Naziunale (PSN), aiuti so attribuiti a e diverse filiere,
cu livelli di suvvenzione sfarenti secondu a i bisogni agriculi ben definiti.
Cusi, so finanziati i « forages », i sistemi d’irrigazione, d’innaquamentu,
ecc. Tuttavia, I'agricultura, € in particulare I'allevu, soffre di una mancanza
strutturale d’acqua, peghjurendu e difficulta di quelli chi ne dipendenu.
Ognunu duveria pude ave accessu in modu ghjustu a l'acqua agricula,
indipendentemente da 'alluntanamentu geograficu di a so sfruttera.

D’altronde, a maio parte di l'allevi si trovanu in i lochi rurali, induve
'accessu a linfrastrutture idroliche un bastanu micca. In parechje,



I'agricultura raprisenta I'attivita ecunomica principale e custituisce, qualchi
volta, I'unica dinamica di sviluppu e di mantenimentu di a pupulazione.
Tutti qui, prunemu a ripupulazione di e cumune rurale, € TODARC ghjoca
un rollu essenziale in a sopravvivenza di i nostri allevi & di quelli chi i
facenu campa. Nisunu allevatore un duverebbe vede a so attivita
minacciata da a mancanza d’acqua.

Hé dunque imperativu di truva un equilibriu induve ognunu possi dispuni
di sta risorsa vitale secondu a i so bisogni.

A stallazione di «compteur» agriculi raprisenta un prezzu troppu elevatu
per e cullettivita, l'allevatori € lI'organismi capaci d’accorda aiuti. He
impenseévule di lascia I'agricultura more per mancanza di suluzioni adatte.
Tocca dungque a 'ODARC, cu u sustegnu di 'OEHC, di pensa misure
cuncrete e applichevule subitu, senza per quessa richiede un bilanciu
smisuratu.

E suluzione pronte & durevule esistenu. L’acqua di i fiumi chi traversanu
e nostre sfruttere duverebbe pude esse utilizata di modu ottimale, senza
cunstrizzioni eccessive. L’aiuti previsti in u quadru di u PSN permettenu
digia d’acquista a prezzu piu bassu u materiale per alimenta e sfruttere in
acqua. Dunque, ci vuleria a rinfurza sti dispositivi € di rende u so accessu
in un modu piu faciule, affinché ogni sfruttera ne possi prufitta di modu
efficace.

Sgio Presidente, hé ubligatoriu di purta risposte a sta problematica
cruciale. L'avvene di i nostri allevatori, di i nostri territorii € di a nostra
agricultura ne dipende.

Cu una vulunta cumuna € una cuncertazione tra I'attori cuncernati, si ponu
mette in ballu suluzione viabule affinché I'acqua, elementu fundamentale
di ogni attivita agricula, sia accessibile a tutti.

Dunque vi pongu sta doppia dumanda, Sgio Presidente di 'ODARC:

. Perche un ispirassi di a Sardegna per a ricuperazione di
'acqua ?

. Cumu I'ODARC, cu u sustegnu di 'OEHC, puderia mette in

opera da risponde a a mancanza strutturale d’acqua, senza impone
cunstrizzioni eccessive ?

Arringrazia vi.



